
Annotatsiya: Ushbu maqola dunyodagi eng tez rivojlanayotgan moliya sektorlaridan biri bo‘lmish islom moliyasini 
mamlakatimizda joriy etilishida yuzaga kelayotgan muammolar va ularga bir qator yechimlar taklif etadi. Bugungi kunda 
Islom moliyasi ellikga yaqin mamlakatlarda qo‘llanilmoqda. Butun dunyo bo‘ylab islom moliya institutlarining jami aktivlari 
sakkiz trillion dollardan oshadi. Bu esa rivojlanayotgan davlatlar qatorida turadigan va islom diyori hisoblanadigan 
O‘zbekiston Respublikasida ham islom qonunchiligiga asoslangan moliyani joriy etishning naqadar dolzarbligini ifoda 
etadi. 

Kalit soʻzlar: islom moliyasi, islom iqtisodiyoti, Islomiy qonunlar, takaful, sukuk, Islomiy moliya institutlari (IMI), ribo, g‘arar, 
maysir, zakot, FinTech, AAOIFI (Islom moliya muassasalari uchun buxgalteriya hisobi va auditi tashkiloti)

Abstract: this article offers a number of solutions to the problems facing the introduction of Islamic finance in our country, 
one of the fastest growing financial sectors in the world. Today, Islamic finance is used in about fifty countries. Total assets 
of Islamic financial institutions worldwide exceed eight trillion dollars. This represents how relevant the introduction of 
Finance based on Islamic Sharia is in the Republic of Uzbekistan, which is ranked among the developing countries and 
is considered an Islamic land. 

Key words: Islamic finance, Islamic economics, Islamic law (Sharia), takaful, sukuk, Islamic financial institutions (IFI), riba, 
gharar, maysir, zakat, FinTech, AAOIFI (Accounting and Auditing Organization for Islamic Financial Institutions)

Аннотация: В этой статье рассматриваются проблемы, возникающие при внедрении исламских финансов в нашей 
стране, одном из самых быстрорастущих финансовых секторов в мире, и предлагается ряд их решений. Сегодня 
исламские финансы используются примерно в пятидесяти странах. Общие активы исламских финансовых 
учреждений по всему миру превышают восемь триллионов долларов. Это выражает актуальность внедрения 
исламских финансов в Республике Узбекистан, которая входит в число развивающихся стран и считается страной 
ислама.

Ключевые слова: исламские финансы, исламская экономика, исламское право (Шариат), такафул, сукук, 
исламские финансовые учреждения (ИФУ), риба, гарар, майсир, закят, FinTech - финтех, AAOIFI (Организация 
бухгалтерского учета и аудита исламских финансовых учреждений)

K I R I S H 
 Respublikamizda islom moliyasini tashkil etishdagi muammolar va ularning yechimlari, yurtimizdagi 

ko‘pchilik aholini qiziqtiradigan hamda o‘ylantiradigan masaladir. Avvalambor, Islom moliyasi deganda nimani 
nazarda tutayotganimizni aniqlashtirib olsak. 

Islom moliyasi – Islom qonunchiligiga muvofiq amalga oshiriladigan moliyaviy faoliyat. U foizli qarz 
munosabatlari (ribo), ortiqcha noaniqlik (g‘arar), insoniyatga zarar keltiruvchi narsalardan chetlanishga qurilgan, 
xavflarni(risklarni) bo‘lishadigan va sherikchilikka asoslangan iqtisodiy tizim hisoblanadi.

Islom moliyasi – bu Islomiy qonun-qoidalar asosida faoliyat yuritadigan moliyaviy tizim bo‘lib, bunda axloqiy 
sarmoyalashga urg‘u beriladi va foiz asosidagi qarz munosabatlari ta’qiqlanadi (riboviy element bo‘lgani uchun), 
aktivlar bilan ta’minlangan moliyalashtirishni qo‘llab-quvvatlaydi, hamda zararni ham, foydani ham ishtirokchilar 
o‘rtasida taqsimlashni ko‘zda tutadi.  U ijtimoiy adolat, iqtisodiy farovonlik va boylikni adolatli taqsimlashga 
qaratilgan tamoyillarga mos keladigan bank, investitsiya, sug‘urta va boshqa moliyaviy xizmatlarni o‘z ichiga 
oladi.

Islomiy moliyaning asosiy tarmoqlari:
Islomiy bankchilik, 
Islomiy sug‘urta – takaful, 
Islomiy obligatsiyalar – sukuk, 
Islomiy moliya institutlari (IMI) 
va Islomiy fondlardir.
Islomiy bankchilik deganda islom tamoyillari asosida faoliyat yuritadigan bank tizimi tushuniladi, bunda qarz 

evaziga foiz undirish yoki qo‘shimcha haq talab qilish ta’qiqlanadi, nafaqat foyda balki zarar ham ishtirokchilar 
o‘rtasida taqsimlanishi nazarda tutiladi. Bizneslar hajmi turlicha bo‘lganligi bois, ularga xizmat ko‘rsatadigan 
banklar ham turlicha bo‘ladi. Masalan, chakana banklar, tijorat banklari va investitsion banklar.1

A D A B I Y O T L A R  T A H L I L I  V A  M E T O D O L O G I YA
O‘zbekistonda islom moliyasini joriy qilishning yo‘llari mavzusi nisbatan yangi yo‘nalish hisoblanib, hali 

tadqiq qilinishi kerak bo‘lgan jihatlari nisbatan ko‘p hisoblanadi. Ammo bu borada yurtimizda qilinayotgan ishlar 
talaygina. 

Umuman olganda, islom moliyasi borasida Mufti Muhammad Taqiy Usmoniy hazratlarining musulmonlar 
hayotlarini Islomiy qoidalar asosida qayta qurishga yordam beradigan bir qator ilmiy ishlar mavjud. Xususan, 
hazratning Islom moliyasiga kirish kitobi 2023-yil o‘zbek tiliga tarjima qilinib, o‘quvchilarga tuhfa qilindi. Butun 
moliya tizimi riboga asoslangan muhitda moliyaviy tashkilotlarni ribodan xoli tarzda qayta qurish juda katta 
mehnat talab qiladi Shariat va uning iqtisodiy ta’limotidan bexabar ayrim kishilar foizni bekor qilish tufayli 
bank va moliyaviy tashkilotlar tijorat faoliyatini yo‘qotib, xayriya tashkilotiga aylanib qoladi, moliyaviy xizmatlar 
kutiladigan foydadan mahrum bo‘ladi, deb o‘ylashadi. Bunday tasavvur, albatta, noto‘g‘ri. Shariatda foizsiz qarz 
berish xayriya faoliyatidan hisoblanadi, faqat juda kam hollarda tijorat maqsadi ham ko‘zlanishi mumkin.”2 – 
deyiladi asarda.

Yana bir islom moliyasi sohasidagi namoyonalardan biri, rossiyalik olim R.I. Bekkinning “Islom iqtisodiy 
modeli va zamon” asari Islom iqtisodiy modelining nazariy va amaliy jihatlariga bag‘ishlangan. Kitob mavjud 
jahon moliyaviy tizimining muqobili yo‘qligi borasidagi tasavvurlarga jiddiy o‘zgarishlar kiritadi. Unda zamonaviy 
davr Islom iqtisodiyoti va uning alohida muassasalari batafsil tahlili taqdim etilgan. Asar olimlar, muallimlar, 
talabalar, biznes-jamiyat vakillari hamda iqtisodiy sohaga qiziqqan keng jamoatchilik uchun mo‘ljallangan.

Maqolada shuningdek, The Business Research Company konsalting firmasining Butun dunyodagi Islom 
moliyasi hisobotidan va boshqa internet manbalaridan foydalanildi.

T A H L I L  V A  N A T I J A L A R
Hozirgi kunda islomga muvofiq keluvchi moliyaviy andoza islomning axloqiy qarashlariga asoslangan bir 

nechta qoidalarda jamlangan, u munosabat subyektlari o‘rtasidagi iqtisodiy aloqalarning predmeti, xususiyati 
va natijasi haqqoniy bo‘lishini ifodalaydi.

Islom moliyasining tayanch qoidalari quyidagilar hisoblanadi: 
bitimlarda ribo (sudxo‘rlik),  g‘arar (noaniqlik), maysir (chayqovchilik faoliyati) ning mavjud bo‘lmasligi, 

ulardan holi bo‘lishi; 
biznes yuritishning axloqqa asoslangani, chunki, maʼlum bir cheklovlarni joriy qiluvchi  asosning mavjudligi 

munosabatlarning yuqori darajadagi talablar bo‘yicha o‘rnatilganini bildiradi; 
voqelikdagi aktivlar asosidagi faoliyat, moliyaviy munosabatlar asosida moddiy qimmatliklarning mavjud 

bo‘lishi taqozo etiladi; 

1	 The Business Research Company konsalting firmasining Butun dunyodagi Islom moliyasi hisobotidan tarjima qilindi.
2	 Muallif: Mufti Muhammad Taqiy Usmoniy Mas’ul muharrir: Muhammad Odil Hamid Nashriyot: «Azon kitoblari» Sana: 2023-yil Hajmi: 

288 bet

zakot (xayriya, ehson). Islomda, boylikni ijtimoiy adolatga muvofiq taqsimlashga alohida e’tibor berilgan. 
Zakot - bu musulmonlar tomonidan mol-mulklarining bir qismini kambag‘allarga va muhtojlarga berilishidir. 
Zakotni to‘lash ham Islom moliyasining ajralmas qismidir.

O‘zbekistonda Islom moliyasini joriy qilish uchun bir qancha strategiyalarni amalga oshirish zarur. Bu 
jarayon, faqat iqtisodiy va moliyaviy tizimni emas, balki ijtimoiy, huquqiy va madaniy o‘zgarishlarni ham talab 
qiladi. Quyidagi yo‘llar orqali O‘zbekistonda Islom moliyasini muvaffaqiyatli joriy qilish mumkin:

1. Huquqiy asoslarni yaratish
Islom moliyasi tizimi ushnu qonunchilikka asoslanadi, shuning uchun avvalo bu tizimni yuridik jihatdan 

qo‘llab-quvvatlovchi quyidagi ishlarni amalga oshirish zarur:
   - Islom qonunchiligiga muvofiq qonunlar va reglamentlarni ishlab chiqish, ya’ni, O‘zbekistonda Islom 

moliyasini joriy qilish uchun qonunlarni yaratish zarur. Masalan, ribo (foizli qarz munosabatlari) ta’qiqlandi, 
maysir (qimor) va g‘arar (noaniqlik)dan saqlanishni talab qiladigan qonunlar ishlab chiqilishi kerak;

   - Islom moliyasini tartibga soluvchi idoralar tashkil etish, ya’ni banklarni, moliya institutlarini va boshqa 
moliyaviy tashkilotlarni nazorat qiladigan alohida idora yoki organ tashkil qilish, islom qonunchiligiga muvofiq 
xizmatlar ko‘rsatish uchun ular tomonidan belgilangan standartlarga rioya etilishini ta’minlash zarur.3

2. Islomiy banklar va moliya institutlarini tashkil etish
Islom moliyasining asosi — ribodan saqlanish, shuning uchun Islomiy banklar va moliyaviy institutlarni 

tashkil qilish zarur.
O‘zbekistonda islomiy banklar tashkil etilishi kerak. Bu banklar faqat foizsiz operatsiyalarni qo‘llab-

quvvatlashlari va mos shartnoma turlari (murabaha, musharaka, mudaraba, ijara) orqali moliyaviy xizmatlar 
ko‘rsatishlari lozim.

Islomiy banklar va moliya institutlari foizsiz kreditlar va investitsiyalarni taqdim etishlari kerak. Masalan, 
murabaha shartnomasi asosida foyda olish, zararlarni taqsimlash uchun musharaka va mudaraba kabi 
amaliyotlar orqali biznesni rivojlantirish.

Islomiy banklarning xizmatlarini O‘zbekistonning iqtisodiy sharoitlariga moslashtirish uchun alohida 
standartlar, yuridik normalar va nazorat mexanizmlarini yaratish lozim.

3. Moliyaviy ta’lim va kadrlar tayyorlash
Islom moliyasi tizimi muvaffaqiyatli ishlashi uchun malakali kadrlar tayyorlash va moliyaviy ta’limni 

rivojlantirish zarur.
Dastavval, Islom moliyasi bo‘yicha ta’lim dasturlarini joriy etish, Universitetlar va oliy ta’lim muassasalarida 

islom moliyasi bo‘yicha maxsus kurslar tashkil etish, iqtisodchilarni va moliyaviy mutaxassislarni o‘qitish; 
Islomiy moliya bo‘yicha malaka oshirish kurslari, Banklar va moliya tashkilotlari xodimlari uchun islom 

moliyasi tamoyillari, foizsiz kreditlar islom qonunchiligiga asoslangan amaliyotlar bo‘yicha maxsus treninglar va 
seminarlar o‘tkazish;

Jamiyatda xabardorlikni oshirish, Ommaviy axborot vositalari va ijtimoiy tarmoqlar orqali islom moliyasining 
afzalliklari, prinsiplarini tushuntirish va keng ommaga targ‘ib qilish zarur.

4. Halol investitsiyalarni rag‘batlantirish
Islom moliyasining asosiy tamoyillaridan biri, investitsiyalarning halol (joiz) bo‘lishi kerak. Buning uchun:
   - Halol investitsiya loyihalarini rivojlantirish, xususan, Islom moliyasiga mos investitsiya turlari (masalan, 

sukuk — islomiy obligatsiyalar) va halol korxonalarni tashkil etish;
   - O‘zbekistonda sukuk (islomiy obligatsiyalar) bozorini rivojlantirish, bu orqali xalqaro kapitalni jalb qilish 

va islomiy moliya tizimini kengaytirish;
   - Jamiyatdagi kam ta’minlangan qatlamlar va kichik bizneslarni qo‘llab-quvvatlash uchun foizsiz kreditlar 

va mikroqarzlar tizimini joriy etish lozim bo‘ladi.
5. Davlat qo‘llab-quvvatlashi va soliq imtiyozlari
Islom moliyasi tizimi davlat tomonidan turli xil qo‘llab-quvvatlovga ehtiyoj sezadi. Masalan, Soliq imtiyozlari 

berilishi, Islomiy banklar va moliya institutlarining dastlabki faoliyati davrida o‘z faoliyatlarini oyoqqa qo‘yib 
olish va rivojlantirishga katta turtki beradi. Shuningdek, Islom moliyasi tizimiga to‘liq mos keladigan muhitning 
yaratilishi, davlat tomonidan Islomiy banklar va moliyaviy tizimning mustahkam faoliyatini ta’minlashga ijobiy 
ta’sir o‘tkazadi.

6. Xalqaro hamkorlik va tajriba almashish
Islom moliyasini muvaffaqiyatli joriy qilish uchun Xalqaro islomiy moliya institutlari bilan hamkorlik yuritish, 

Sukuk bozorini rivojlantirish, Islom moliyasi bo‘yicha xalqaro tashkilotlar bilan hamkorlik olib borish kabi 
yo‘nalishlar ham ahamiyati yuqori hisoblanadi.

O‘zbekistonda islom moliyasini rivojlantirish uchun xalqaro islomiy banklar va moliya institutlari bilan 
hamkorlik qilish.

3	  Irina Grimarenko, Comparative study of Islamic and traditional western banking, 2015

Xalqaro sukuk bozorida faol ishtirok etish, Islomiy obligatsiyalar chiqarish orqali xalqaro kapitalni jalb qilish.
AAOIFI (Accounting and Auditing Organization for Islamic Financial Institutions) kabi xalqaro tashkilotlar 

bilan hamkorlik qilish va xalqaro standartlarga moslashish.4

7. Texnologiya va FinTech innovatsiyalarini qo‘llash
Islom moliyasini zamonaviy texnologiyalar orqali rivojlantirish:
   - FinTech (Moliyaviy texnologiyalar): Islomiy moliyaviy texnologiyalarni, masalan, mobil banking va 

raqamli islomiy moliya xizmatlarini rivojlantirish. Bu, xususan, kichik va o‘rta bizneslarni foizsiz kreditlar bilan 
ta’minlashni osonlashtiradi.

   - Onlayn platformalar va elektron tizimlar: Islomiy moliya xizmatlarini onlayn tizimlar orqali kengaytirish, 
shuningdek, elektron to‘lovlar va elektron sukuk bozorlarini yaratish.

8. Ijtimoiy mas’uliyatni kuchaytirish
Islom moliyasi nafaqat iqtisodiy, balki ijtimoiy mas’uliyatni ham o‘z ichiga oladi:
   - Zakot tizimini rivojlantirish: Zakotni yig‘ish va taqsimlash tizimini to‘g‘ri tashkil etish, bu orqali 

kambag‘allarga yordam berish va jamiyatdagi ijtimoiy adolatni ta’minlash.
   - Ijtimoiy investitsiyalarni rag‘batlantirish: Islomiy banklar va moliya institutlarining ijtimoiy mas’uliyatli 

investitsiyalarni qo‘llab-quvvatlashi.
Shunday qilib, O‘zbekistonda Islom moliyasini joriy qilish uchun yuqoridagi yo‘llar amalga oshirilishi zarur. 

Bu jarayon barcha tomonlarning birgalikdagi sa’y-harakatlarini talab etadi, jumladan, davlat, moliya institutlari, 
jamiyat va xalqaro hamkorlikning ahamiyati katta.

X U L O S A  V A  T A K L I F L A R
Yurtimizda ushbu  islom moliyasini rivojlantirishga sekin, bosqichma-bosqich o‘tib kelinmoqda. O‘zbekistonda 

Islom moliyasiga muvofiq moliyalashtirish taqdim etuvchi muassasalar soni 10 taga yetdi. “O‘zbekiston — 2030” 
strategiyasida kamida uchta tijorat  bankida islomiy moliyalashtirish  mezonlari  va  tartiblarini   joriy  etish  hamda  
islomiy moliyalashtirishning  qonunchilik  bazasini  shakllantirish  vazifasi  belgilangan. “Prezidentning 2022-
yil avgusti va o‘tgan yili  bo‘lib o‘tgan  tadbirkorlar  bilan uchrashuvlarida shu masala islom moliyasi masalasi 
ko‘tarilgan edi. O‘shandan beri bu borada  turli  vazirliklardan  iborat  ishchi guruh  ish  olib  bormoqda.  Bir 
narsani tushunish kerak: bu juda yangi va murakkab soha bo‘lib, u ko‘plab qonun hujjatlariga, jumladan, garov 
to‘g‘risidagi, sudlar to‘g‘risidagi, banklar to‘g‘risidagi va Markaziy bank to‘g‘risidagi qonunlarga o‘zgartirishlar 
kiritishni talab qiladi.5

El.Pochta: sq143235@gmail.com

